
 

Digidole Weld 
 
Iech schdäi fräi auf und fühl mi unbeschreiblich  
Des is genau die Middn zwischn wunderbor und leidlich  
Bin rasierd und frisierd hobb di Rühreier grührd  
Vo meim Schbieglbild bin i a scho lang nimmer schockiert  
Klapp mei Smartphone auf und glodds  
Ieberall blingds auf und schboddsds  
Wer kann des scho widder saa mid dem digidalen Gschraa  
Meine Freind meine Freind hobbi läiber bei mir  
Als in ircherdaaner virduellen Weld  
Mit deim Smiley rudsch mer digidal mein Buggel noo  
Wall mer des Analoge hald vill besser gfälld ||  
Interlude  
Iech hobb zwaadausend Freind beim Zuckberch  
Blouß des gandse Facebookgschmarri is mer einfach zuvill Gwerch  
Iech werr gleigd und leig aa blouß midm Lebm kummi ne gloar  
An echdn Freind kennd iech eds braung, blouß es is hald kanner da  
Post a Frochezeing ins Neds, blouß indressierd des kann bis eds  
Was soll iech ner edser dou, des lässd mer ieberhabds ka Rouh  
Meine Freind meine Freind hobbi läiber bei mir  
Als in ircherdaaner virduellen Weld  
Mit deim Smiley rudsch mer digidal mein Buggel noo  
Wall mer des Analoge hald vill besser gfälld 
Schmeggd dir a Seidlas-Smiley  
Schbürsd du den Kuss-Smiley  
Wärmd diech der Sunner-Smiley  
Odder lässd diech des Kald  
Meine Freind meine Freind hobbi läiber bei mir  
Als in ircherdaaner virduellen Weld  
Mit deim Smiley rudsch mer digidal mein Buggel noo  
Wall mer des Analoge hald vill besser gfälld 


